სოციალური დაცვა
სტრატეგიული პრიორიტეტი:
ადამიანის უფლებებზე დაფუძნებული მიდგომების გაძლიერება ეკონომიკური და სოციალური დაცვის სისტემებში, რათა შემდგომ პოლიტიკის განმსაზღვრელ დოკუმენტებსა და პროგრამებში სათანადოდ აისახოს ადამიანის უფლებების პრინციპები, და უზრუნველყოფილი იქნას სისტემური გარანტიები ყველა ინდივიდისთვის, რათა შეძლონ მათი სოციალური და ეკონომიკური უფლებებით და თავისუფლებებით სარგებლობა 	Comment by Tinatin Ramishvili: ფორმულირება შესაძლოა ჩამოყალიბდეს:
„სოციალური და ეკონომიკური უფლებებით თავისუფალი სარგებლობისთვის სისტემური გარანტიების უზრუნველყოფა ყველა ინდივიდისთვის“. 
ან
„სოციალური და ეკონომიკური უფლებებით თავისუფალი და თანაბარი სარგებლობისთვის სისტემური გარანტიების უზრუნველყოფა“. 

სისტემური გარანტიების უზრუნველყოფა შესაძლებელი იქნება ადამიანის უფლებებზე დაფუძნებული მიდგომების გაძლიერებით ეკონომიკური და სოციალური დაცვის სისტემებში. 

პოლიტიკის განმსაზღვრელ დოკუმენტებსა და პროგრამებში ადამიანის უფლებების პრინციპების სათანადოდ ასახვა არის მექანიზმი/საშუალება, რომელიც ამა თუ იმ მიმართულებით პროგრესის მიღწევაში დაგვეხმარება, უმჯობესი იქნება ამას თუ არ გამოვაჩენთ სტრატეგიულ პრიორიტეტში. 

მიზანი 2.3
წინსვლა აბსოლუტური სიღარიბის აღმოფხვრის მიმართულებით,  მათ შორის  სათანადო საცხოვრებელზე უფლების დაცვისა და ხელშეწყობის, მიზნობრივი სოციალური დაცვის პროგრამების რეგულარული განახლებისა და გაუმჯობესების, სათანადო კვებაზე ხელმისაწვდომობის უზრუნველყოფის გზით 	Comment by Tinatin Ramishvili: სოციალური დაცვის პროგრამების რეგულარული განახლება და გაუმჯობესება არ არის მიზნის რანგის ფორმულირება, ეს შეიძლება იყოს სამოქმედო გეგმაში აქტივობის დონეზე, იმ შემთხვევაში, თუ ამ აქტივობით შესაბამისი ამოცანის მიღწევა იქნება შესაძლებელი.  

უმჯობესია მიზანში გამოვაჩინოთ ზოგადი განაცხადი იმის შესახებ, თუ რისი მიღწევა გვსურს, მაგალითად:
„სტრატეგიის შესაბამისი წლისთვის აბსოლუტური სიღარიბის მაჩვენებლის X%-ით შემცირება“ 

აბსოლუტურ სიღარიბესთან მიმართებით მნიშვნელოვანია გავითვალისწინოთ მისი გამოთვლის მეთოდოლოგია და ის ფაქტორები, რომლებიც გავლენას ახდენს მასზე. ‘საკითხის კომპლექსურობიდან გამომდინარე, იმის გათვალისწინებით რომ სიღარიბეზე სხვა მნიშვნელოვან გარემოებებთან ერთად გავლენას ახდენს სამომხმარებლო ფასების ინდექსი და ასევე ამ მაჩვენებლის გაზომისას საყურადღებოა ჯინის კოეფიციენტი, მნიშვნელოვანია რეალისტური და გაზომვადი მიზნის დასახვა.  

სტრატეგიული პრიორიტეტი:
თანასწორობასთან დაკავშირებული კონსტიტუციური გარანტიების პრაქტიკაში დანერგვა თანასწორობის შესაბამისი გარანტიების სახელმწიფო პოლიტიკაში ასახვის გზით, ყველა უფლების მფლობელის, მათ შორის - მოწყვლადი ჯგუფების წარმომადგენელთა მიერ ადამიანის უფლებებითა და თავისუფლებებით ყოველგვარი დისკრიმინაციის გარეშე სარგებლობის უზრუნველყოფით.  	Comment by Tinatin Ramishvili: ფორმულირებაში სასურველია გამოჩნდეს   სახელმწიფო პოლიტიკის რომელ სფეროებს ეხება ეს კონკრეტული პრიორიტეტი.  

მოწყვლად ჯგუფებთან მიმართებით
შესაძლოა ფორმულირებაში დაიწეროს:
„სახელმწიფო პოლიტიკის კონკრეტულ სფეროებში ინკლუზიურობის პრინციპის უზრუნველყოფა“ 


მიზანი 3.3
ბავშვებისა და ახალგაზრდების უფლებების უკეთ დაცვისა და ხელშეწყობის მიზნით ზომების გაძლიერება  მათი ინდივიდუალური საჭიროებების აღიარების გზით და პოლიტიკის განსაზღვრა ყოველი ბავშვის ექსკლუზიური ინტერესის გათვალისწინებით, მათი ახლანდელი და სამომავლო კეთილდღეობის უზრუნველყოფისთვის	Comment by Tinatin Ramishvili: სასურველია დავაკონკრეტოთ რომელი უფლების ან უფლებათა რომელი ჯგუფის დაცვას ემსახურება კონკრეტული მიზანი. 
გაგვიჭირდება გავზომოთ რამდენად უკეთ არის დაცული ესა თუ ის უფლება, შესაბამისად გვჭირდება კონკრეტულ სამიზნეზე ნიშნულზე შეთანხმება.

მიზნის სფერო ეხება ბავშვებსაც და ახალგაზრდებსაც, საყურადღებოა ისიც, რომ კონკრეტულ მიზანზე პასუხისმგებელ უწყებად შესაძლებელია მიეთითოს მხოლოდ ერთი.

სასურველია თუ მიზანში არ გამოვაჩენთ რომელი გზით გადავჭრით კონკრეტულ პრობლემას, რადგან ეს ჩაგვკეტავს ამოცანების და ალტერნატივების ჩამოყალიბების დროს. 

ფორმულირება შეიძლება ჩამოყალიბდეს:
„ბავშვებისა და ახალგაზრდების ინდივიდუალური საჭიროებების და საუკეთესო ინტერესების გათვალისწინება  სახელმწიფოს ახალგაზრდულ პოლიტიკაში“  თუმცა ესეც ზოგადია და საჭიროებს შეთანხმებას მცირე სამუშაო ჯგუფებში. 

ამ კონკრეტულ მიზანთან მიმართებით საინტერესო იქნება სახელმწიფოს ახალგაზრდული პოლიტიკის დოკუმენტის შინაარსი.


მიზანი 3.5
სისტემური გადაწყვეტილებების მიღება შშმ პირთა უფლებების დაცვისა და საზოგადოებრივი ცხოვრების  ყველა სფეროში მონაწილეობის უზრუნველყოფის მიზნით  	Comment by Tinatin Ramishvili: სისტემური გადაწყვეტილებების მიღება ნაკლებად არის მიზნის ფორმულირების შესაბამისი.

ფორმულირება შესაძლოა ჩამოყალიბდეს შემდეგნაირად: 
„საზოგადოებრივი ცხოვრების ყველა სფეროში შშმ პირთა მონაწილეობის ხელშეწყობა“

მიზანი 3.6
მიზანი: ხანდაზმულთა უფლებების დაცვა და ხელშეწყობა, ცხოვრების ყველა სფეროში უფლების მფლობელთა  სრული მონაწილეობის უზრუნველყოფისა და მათ მიერ ეკონომიკურ და სოციალურ განვითარებაში წვლილის შეტანის მხარდაჭერის მიზნით  	Comment by Tinatin Ramishvili: ფორმულირება შესაძლოა ჩამოყალიბდეს:
„ხანდაზმულთა ეკონომიკური და სოციალური გაძლიერების ხელშეწყობა“ 





შრომა

მიზანი 2.4. 	Comment by Tinatin Ramishvili: ფორმულირება შესაძლოა ჩამოყალიბდეს:
„შრომის უფლებების დაცვის უზრუნველყოფა საერთაშორისო სტანდარტების შესაბამისად“

ამოცანების შემუშავების ეტაპზე სხვა საკითხებთან ერთად გათვალისწინებული იქნება:
 ეროვნული კანონმდებლობის დახვეწა საერთაშორისო სტანდარტების შესაბამისად
 აღსრულების ეფექტური მექანიზმის შემუშავება

შრომის საერთაშორისო სტანდარტების უზრუნველყოფა,  ეროვნული კანონმდებლობისა და პრაქტიკის გაუმჯობესება, პრაქტიკული და ეფექტური ეროვნული მექანიზმების შემუშავება შრომის უფლებების მაღალ დონეზე დაცვისა და ხელშეწყობის მიზნით  



დევნილები/ეკომიგრანტები/დაბრუნებული მიგრანტები/საერთაშორისო დაცვის სტატუსის მქონე პირები

მიზანი 3.7
ეკო მიგრანტების, დაბრუნებული მიგრანტების, მიგრანტების, თავშესაფრის მაძიებლებისა და თავშესაფრის საჭიროების მქონეთა უფლებების დაცვა და ხელშეწყობა	Comment by Tinatin Ramishvili: კონკრეტულად რომელი ჯგუფი  იგულისხმება „მიგრანტებში“? 
 სასურველია დაკონკრეტდეს რომელი უფლების დაცვას/ხელშეწყობას ემსახურება აღნიშნული მიზანი. 

 ზოგადი კომენტარი:
სასურველია სტიქიური მოვლენების შედეგად დაზარალებული და გადაადგილებას დაქვემდებარებული პირებისა (ეკომიგრანტებისა) და დევნილების უფლებების დაცვის საკითხებზე მიზნები ჩამოყალიბდეს ერთობლივად, რადგან ორივე ჯგუფი წარმოადგენს იძულებით გადაადგილებულ პირებს. სახელმწიფოს პოლიტიკა აღნიშნული ორი ჯგუფის მიმართ მსგავსია.  

ზოგადი კომენტარი:
ჩამოთვლილი მოწყვლადი ჯგუფების მიმართ შემუშავებული მიზანი სასურველია გაერთიანდეს იმ სტრატეგიულ პრიორიტეტში, რომელიც სოციალურ და ეკონომიკურ გაძლიერებას/ინტეგრაციას შეეხება


ზოგადი კომენტარი:
დაბრუნებულ მიგრანტებთან და საერთაშორისო დაცვის სტატუსის მქონე პირებთან დაკავშირებით სასურველია აისახოს ისეთი შინაარსის მიზნები, რომლებიც დაკავშირებული იქნება მათი ინტეგრაციისა და შესაბამისი კანონმდებლობით გათვალისწინებული უფლებების დაცვის უზრუნველყოფასთან. 


მიზანი 4.1
იძულებით გადაადგილებულ პირთა და საოკუპაციო ხაზის ორივე მხარეს მცხოვრებ ადამიანთა უფლებების დაცვა და ხელშეწყობა  	Comment by Tinatin Ramishvili:  იძულებით გადაადგილებულ პირებში თუ ვგულისხმობთ დევნილის სტატუსის მქონე პირებს, აუცილებელია დავაკონკრეტოთ „საქართველოს ოკუპირებული ტერიტორიებიდან იძულებით გადაადგილებული პირები - დევნილები“.
 სასურველია დაკონკრეტდეს რომელი უფლების დაცვას/ხელშეწყობას ემსახურება აღნიშნული მიზანი.


ზოგადი კომენტარი: 
ჩამოთვლილი მოწყვლადი ჯგუფების მიმართ შემუშავებული მიზანი სასურველია გაერთიანდეს იმ სტრატეგიულ პრიორიტეტში, რომელიც სოციალურ და ეკონომიკურ გაძლიერებას/ინტეგრაციას შეეხება


ზოგადი კომენტარი:
დევნილთა და  ეკომიგრანტთა საკითხებთან დაკავშირებით სასურველია აისახოს ისეთი შინაარსის მიზნები, რომლებიც დაკავშირებული იქნება მათი გრძელვადიანი საცხოვრებლითა და საარსებო წყაროებით უზრუნველყოფასთან. 




